ՀԻՄՆԱՎՈՐՈՒՄ

«ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի անհրաժեշտությունը 

         «Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը պայմանավորված է այն հանգամանքով, որ «Հայաստանի Հանրապետության տարածքային կառավարման և արտակարգ իրավիճակների նախարարության աշխատակազմ» պետական կառավարչական հիմնարկին ամրացված` Հայաստանի Հանրապետության Կոտայքի մարզի Գետարգել գյուղի Ս. Ալեքսանյան փողոցի թիվ 7 հասցեում գտնվող 363,0 քառ. մետր մակերես զբաղեցնող վարչական շենքը` դրա օգտագործման ու սպասարկման համար անհրաժեշտ 0,1218 հա հողամասով (այսուհետ նաև` գույք) արդեն մի քանի տարի Հայաստանի Հանրապետության Կոտայքի մարզի Գետարգել համայնքի կողմից օգտագործվում է որպես աշխատակազմի նստավայր: Վերջինս իրականացրել է նաև գույքի վերանորոգման աշխատանքներ`  համայնքի աշխատակազմի գործունեության իրականացման համար անհրաժեշտ պայմաններ ապահովելու համար: 
          2. Ընթացիկ իրավիճակը և խնդիրները 

         Ներկայումս առաջացել է անհրաժեշտություն Հայաստանի Հանրապետության Կոտայքի մարզի Գետարգել գյուղի Ս. Ալեքսանյան փողոցի թիվ 7 հասցեում գտնվող 363,0 քառ. մետր մակերես զբաղեցնող վարչական  շենքը` 0,1218 հա հողամասով, հետ վերցնել և հանձնել Հայաստանի Հանրապետության կառավարությանն առընթեր պետական  գույքի կառավարման վարչությանը Հայաստանի Հանրապետության Կոտայքի մարզի Գետարգել համայնքին նվիրաբերելու նպատակով` ելնելով այդ գույքը վերջինիս կողմից արդեն իսկ փաստացի տիրապետելու հանգամանքից:   
    3. Կարգավորման նպատակը և բնույթը
       Վերոնշյալ նախագծի ընդունման նպատակը վերը նշված գույքի իրավաբանական կարգավիճակի հստակեցումն է:  
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության աշխատակազմի իրավաբանական վարչության կողմից:

5. Իրավական ակտի կիրառման դեպքում ակնկալվող արդյունքը
         Նախագծի ընդունումը կնպաստի Հայաստանի Հանրապետության Կոտայքի մարզի Գետարգել համայնքի աշխատակազմի բնականոն գործունեության ապահովմանը: 
ՀՀ Տարածքային կառավարման և զարգացման 

նախարար






